
L'ombra do Sciô Palosso a l’é scappâ

Dä seportûa da Foxe a-o cæo de stelle

Cö naso rotto, e a bocca roziggiâ

Dai ratti, dai scorpioin, e da-e cæe-belle;

Tutta allegra però de ritornâ

Unn’âtra votta a-o Mondo in ta so pelle,

Pé vedde cose degne de stupô,

E a l’aspêta pe intrâ, che sponte o sô.



2.

S'arve e Porte da Pilla, e a primma vista

Se ghe presenta o gäoso de l'Uspiâ,

Veddendo i doi Cammëadda, o se rattrista

Che l'an caccioù co-i âtri a fâ ingrasciâ,

E che o mettian de nêuvo in sciâ gran lista,

S’o ghe torna a fâ a burla de creppâ,

Ed un de questi o dixe con spavento:

Quello là o pâ Palosso in mæ züamento.

